
ᑖᓐᓇ ᐅᖃᓕᒫᒐᖅ ᐅᖃᓕᒫᖅᑕᐅᔪᒃᓴᐅᑕᐅᔪᖅ ᓂᐱᖃᕐᓗᓂ ᖁᕝᕙᓯᖕᓂᓕᖕᓄᑦ 3ᒥ 
ᐃᓅᓯᓕᕆᓂᕐᒥ ᐱᔾᔪᑎᓕᖕᓂᙶᖅᑐᖅ ᑕᐃᔭᐅᔪᒥᑦ ᐅᓂᒃᑳᑦ ᓄᓇᒋᕙᒃᑕᖏᑦ. ᐅᓂᒃᑳᑦ 
ᓄᓇᒋᕙᒃᑕᖏᑦ ᐃᓚᒋᔭᐅᔪᖅ ᐅᑯᓇᙵᑦ ᑐᒦᑦ ᑕᐃᒪᙵᓂᑦ ᒫᓐᓇᒧᑦ ᖃᓄᐃᙱᑦᑎᐊᖅᑐᓂᒃ 
ᓄᓇᖅᑲᑎᒌᓄᑦ: ᐃᓅᓯᓕᕆᓂᖅ ᐃᓄᐃᑦ ᑕᐅᑐᒃᑕᖓᑎᒍᑦ ᐃᓕᓐᓂᐊᖅᑎᑎᓗᓂ 
ᐊᔪᕆᖅᓲᔾᔨᔪᓂ. ᑭᖑᓕᕇᑦ ᓴᓇᔭᐅᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ (QIA). 
ᑐᕌᒐᕆᔭᖓ ᐃᓕᓐᓂᐊᖅᑎᑦᑎᔪᒪᓪᓗᑎᒃ ᓄᓇᕗᒻᒥᐅᓂᒃ ᓇᓗᓇᐃᖅᑕᐅᓂᑯᓂᒃ ᕿᑭᖅᑕᓂ 
ᓱᓕᔪᓂᒃ ᑭᒡᓕᓯᓂᐊᕐᓂᖏᑕ (QTC). QTC ᓇᓗᓇᐃᖅᓯᔪᑦ ᑎᑭᕌᑦ ᐱᓕᕆᔾᔪᓯᕕᓂᖏᓐᓂᒃ 
ᐊᒻᒪ ᐊᑐᐊᒐᕆᓯᒪᔭᖏᓐᓂᒃ ᑎᓕᐅᕆᔾᔪᑕᐅᓯᒪᔪᓂᒃ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐃᓄᖕᓄᑦ 
ᕿᑭᖅᑖᓗᖅᐸᓯᖕᒥᐅᓄᑦ ᐊᑯᓐᓂᖏᓐᓂ 1950 ᐊᒻᒪ 1975.

ᕿᒻᒦᑦ ᑕᐃᔅᓱᒪᓂ ᐊᑐᖅᑕᐅᕗᖅ ᐃᓕᓐᓂᐊᒐᕐᒥ 3ᒥ: ᖃᓄᕐᓕ ᑕᐅᑐᒐᖃᖅᐱᑦ? 
ᖁᕝᕙᓯᖕᓂᓕᖕᓂ 3ᒥ, ᐃᓕᓐᓂᐊᖅᑎᑦ ᐃᓕᓐᓂᐊᖅᑎᑕᐅᕗᑦ ᕿᒻᒦᑦ ᐱᒻᒪᕆᐅᓂᖏᓐᓂᒃ 
ᕿᒻᒥᖅᑕᖃᖅᐸᒍᓐᓃᕐᓂᖓᓂᓗ ᓄᓇᓕᖕᓂ.

ᐅᖃᓕᒫᒐᖅ ᐅᓇ ᐃᓕᓐᓂᐊᖅᑎᓂᒃ ᐃᓕᑦᑕᕆᐊᓕᖏᓐᓂᒃ ᐃᓕᑎᑦᑎᔪᓐᓇᖅᑐᖅ ᓄᓇᕗᒻᒥ 
ᐊᕙᑎᓕᕆᓂᕐᒥᒃ ᐃᓕᓐᓂᐊᕈᒻᒦᑦᑐᓂᒃ :

3.S.1: Through discussions and questions, explore how we learn about the past.
3.S.2: Demonstrate an awareness of how accounts and evidence of the past 
may vary according to different perspectives.
3.S.4: Demonstrate an awareness of the significance of Inuit oral narrative in 
understanding the past.
3.S.5: Piliriqatigiiglutik with peers in Authentic Inquiry to develop and share an 
oral narrative about a significant event.

ᐃᓚᖏᑦ ᐅᖃᐅᓯᐅᔪᑦ ᐱᔭᕐᓂᖖᒋᑐᐃᓐᓇᕆᐊᓖᑦ ᐅᖃᓕᒫᖅᑎᓄᑦ ᐃᓚᔮᖏᓐᓄᓪᓗ.

ᐅᖃᓕᒫᓚᐅᖅᑎᓐᓇᒍ ᐅᖃᓕᒫᒐᖅ ᐅᓇ ᐃᓕᓐᓂᐊᖅᑎᓄᑦ:
•	 ᓇᔪᒐᖃᖅᑎᓐᓂᐊᖅᐸᑎᑦ ᐊᑦᑕᕐᓇᖖᒋᑦᑐᒥᒃ ᐅᖃᓪᓚᐅᑎᖃᕈᓐᓇᑦᑎᐊᕐᓗᓯ ᓱᓕᔪᓂᒃ 

ᐃᖅᑲᖅᑐᐃᖖᒋᑦᑐᓂᒡᓗ.
•	 ᕿᒥᕐᕈᒃᑲᓐᓂᕐᓗᒋᑦ ᐅᓂᒃᑳᑦ ᓄᓇᒋᕙᒃᑕᖏᑦ ᑐᑭᓯᒋᐊᒃᑲᓐᓂᕈᑎᒃᓴᐅᓗᓂ ᐊᑐᕐᓗᒍ ᑖᓐᓇ 

ᐅᖃᓕᒫᒐᖅ ᐊᓯᖏᓪᓗ ᕿᑭᖅᑕᓂ ᓱᓕᔪᒥᒃ ᑭᒡᓕᓯᓂᐊᖅᑎᓂᙶᖅᑐᑦ ᐃᓕᓐᓂᐊᖅᑕᐅᓗᑎᒃ.
•	 ᐱᓕᕆᖃᑎᒋᓗᒋᑦ ᐃᓄᐃᑦ ᑕᑎᒋᔭᒃᓴᑦ ᐃᑲᔪᖅᓱᕈᓐᓇᖅᑐᓪᓗ. ᖃᐅᔨᒋᐊᖅᐸᓪᓗᑎᑦ 

ᐅᖃᓪᓚᐅᔾᔨᔨᓄᑦ, ᐃᓐᓇᕐᓄᑦ, ᐊᒻᒪ ᓄᓇᓕᖕᓂ ᐱᔨᑦᑎᕋᖅᑎᓄᑦ ᐅᖃᐅᔾᔪᐃᔾᔪᑎᖏᓐᓂᒃ 
ᐊᔪᕆᖅᓲᔾᔨᔾᔪᑎᖏᓐᓂᒡᓗ ᖃᓄᖅ ᐃᓕᓐᓂᐊᖅᑎᑦ ᐱᔭᕆᐊᓕᖏᓐᓂᒃ 
ᐱᔭᕐᓂᖖᒋᑦᑐᓂᒡᓘᓐᓃᑦ ᐊᑐᕈᕕᑦ ᐃᓕᓴᐃᑎᓪᓗᑎᑦ.

ᐊᑖᓃᑦᑐᑦ ᑎᑎᕋᖅᓯᒪᕗᑦ ᐊᑐᕈᓐᓇᖅᑕᑎᑦ ᐃᑲᔫᑎᒃᓴᑦ
ᐃᓕᓐᓂᐊᖅᑎᖁᑎᕕᓪᓘᓐᓃᑦ:
•	 ᑭᒡᒐᖅᑐᖅᑏᑦ ᓄᑕᖅᑲᓂᒃ ᒪᒃᑯᒃᑐᓂᒡᓗ  

https://www.rcynu.ca | 1-855-449-8118 | ᓇᒡᒐᔾᔭᐅᒥᑦ–ᑕᓪᓕᕐᒥᕐᒧᑦ, 8:30 
ᐅᓪᓛᖅ.– 5:00 ᐅᓪᓗᖅ. ᑲᓇᖕᓇᕐᒥ ᓯᕿᖖᒍᔭᖅ; ᒪᑐᓯᒪᓲᖅ ᕿᑲᕐᓇᒃᑯᑦ

•	 ᓄᓇᕗᒻᒥ ᑲᒪᑦᓯᐊᖅᑐᑦ ᐅᖄᓚᕝᕕᒃᓴᖅ  
https://nunavuthelpline.ca | ᐅᖄᓚᐅᑎᕋᓛᒃᑯᑦ 1-867-979-3333 ᐅᕝᕙᓘᓐᓃᑦ 
1-800-265- 3333 | ᖃᓪᓗᓈᑎᑐᑦ 24-7; ᐅᐃᕖᑎᑐᑦ 24-7; ᐃᓄᒃᑎᑐᑦ ᖃᓪᓗᓈᑎᑐᓪᓗ 
ᐊᑐᐃᓐᓇᐅᒻᒥᔪᒃ

•	 Kids Help Phone  
ᐃᑭᐊᖅᑭᕕᒃᑰᕈᑎᖓ: kidshelpphone.ca | ᐅᖄᓚᐅᑎᕋᓛᒃᑯᑦ 1-800-668-6868 | 
CONNECT-ᒧᑦ ᓇᕿᑦᑕᕐᕕᒃᓴᖅ 686868 | ᖃᓪᓗᓈᑎᑐᑦ | 24-7

•	 9-8-8: Suicide Crisis Helpline   
https://988.ca/ | ᐅᖄᓚᒍᒪᒍᕕᑦ ᐅᕝᕙᓘᓐᓃᑦ ᓇᕿᑦᑕᕐᕕᒋᔪᒪᒍᕕᒋᑦ 988 | 
ᖃᓪᓗᓈᑎᑐᑦ ᐅᐃᕖᑎᑐᓪᓘᓐᓃᑦ | 24-7

•	 Hope for Wellness Helpline  
ᐃᑭᐊᖅᑭᕕᒃᑰᕈᑎᖓ: https://www.hopeforwellness.ca | ᐅᖄᓚᐅᑎᕋᓛᒃᑯᑦ 1-855-
242-3310 | ᐃᓚᖏᑦ ᖃᓪᓗᓈᑎᑑᖅᑐᑦ ᐃᓚᖏᑦ ᐃᓄᒃᑎᑑᖅᑐᑦ

•	 ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ  
https://inuusiq.com



ᐃᓕᓐᓂᐊᖅᑎᑦ ᐃᒡᓗᕈᓯᖅ 2-ᒦᑦᑐᑦ ᕿᒥᕐᕈᐊᖅᐳᑦ ᐊᔾᔨᙳᐊᓂᒃ ᓄᓇᓕᖓᓂ.

“ᐅᑯᐊ ᐱᑐᖃᕕᒡᔪᐊᕌᓗᐃᑦ,” ᔨᐅᕆ ᐅᖃᖅᐳᖅ. “ᐅᓇ ᐃᒃᓴᕐᕕᒋᖅᑰᔨᔭᕗᑦ, 
ᑭᓯᐊᓂ ᐊᔾᔨᒋᙱᑕᖓ!”

“ᐅᑯᐊ ᐊᔾᔨᓕᐅᖅᑕᐅᓂᑯᑦ 1970-ᖕᒋᓐᓂ!” ᐃᓕᓴᐃᔨ ᐅᖃᖅᐳᖅ. ᑕᐃᔅᓱᒪᓂ 
ᓄᓇᓕᒃᐳᑦ ᐊᔾᔨᒋᓚᐅᙱᒃᑲᓗᐊᕐᒪᒍ ᒫᓐᓇᒥᑦ.”

ᐃᒡᓗᕈᓯᖅ 2

“ᐱᓕᕆᓂᐊᓕᕋᑦᑕ ᑖᒃᑯᓂᖓ ᐊᔾᔨᙳᐊᓂᒃ ᐊᑐᕐᓗᑕ,” ᐃᓕᓴᐃᔨᖓᑦ 
ᓇᓗᓇᐃᖅᓯᕗᖅ. ᐱᓕᕆᖃᑎᒌᓯᒍᑦ ᓂᕈᐊᖅᖠᕐᓂᐊᖅᐳᓯ ᑕᐃᒎᓯᕐᒥᒃ 
ᖃᐅᔨᓇᓱᒡᓗᓯᓗ ᓄᓇᓕᒃᓯ ᖃᓄᐃᓕᖓᓚᐅᖅᓯᒪᖕᒪᖔᑦ ᑕᐃᔅᓱᒪᓂ. 
ᔨᐅᕆ ᖃᒡᓕᒋᐊᒃᑲᓐᓂᖅᐳᖅ. “ᑕᑯᒋᑦ, ᒫᑯᓯ! ᐃᖕᓇ ᐊᒪᐅᖅᐳᑦ!” ᔨᐅᕆ 
ᐅᖃᖅᐳᖅ, ᑎᒃᑯᐊᖅᖢᓂ ᐊᔾᔨᙳᐊᑦ ᐃᓚᖓᓐᓄᑦ.
“ᐊᒃᓱᑦ, ᐄᓛᒃ!” ᒪᒃᑯᒃᑐᓪᓚᕕᓂᑯᓗᒃ, ᐅᖃᖅᐳᖅ ᒫᑯᓯ.

ᔨᐅᕆ, ᒫᑯᓯ, ᑲᐃᓕ, ᑕᔅᒪᓐᓗ ᐱᖃᑎᒌᒃᐳᑦ. ᖁᕕᐊᑦᑕᒃᓯᒪᕗᑦ 
ᐱᒋᐊᕈᒪᓕᖅᖢᑎᒡᓗ!

ᒫᑯᓯ ᐅᔾᔨᕈᓱᒃᐳᖅ ᕿᒻᒥᖅᑕᖃᐅᕐᓂᖓᓂ ᐊᔾᔨᙳᐊᓂ ᐊᒥᓱᓂ. 
ᐃᓱᒪᒃᓴᖅᓯᐅᓚᐅᑲᒃᐳᖅ.

“ᐱᓕᕆᔪᒪᕕᑕ ᕿᒻᒥᓂᒃ ᓄᓇᓕᑦᑎᓐᓂ ᖃᓅᓚᐅᖅᓯᒪᖕᒪᖔᑕ ᑕᐃᔅᓱᒪᓂ?” 
ᒫᑯᓯᐅᑉ ᐊᐱᕆᕙᖏᑦ ᐱᓕᕆᖃᑎᓂ.

ᖃᓄᐃᒃᓴᙱᑦᑐᐃᓐᓇᐅᕗᑦ ᑕᒪᕐᒥᒃ.

“ᐅᑯᐊ ᐊᔾᔨᙳᐊᑦ ᕿᒥᕐᕈᐊᕈᓐᓇᖅᑕᕗᑦ ᕿᓂᒃᑲᓐᓂᕐᓗᑕᓗ ᐃᑭᐊᖅᑭᕕᒃᑯᑦ. 
ᑭᓯᐊᓂ ᖃᐅᔨᓇᓱᒃᑲᓐᓂᕆᐊᖃᕐᓂᐊᖅᑐᒍᑦ ᑖᒃᑯᐊ ᐊᓯᐊᒍᑦ!” ᑲᐃᓕ 
ᐅᖃᖅᐳᖅ.

ᑕᔅᒪᓐ ᐅᖃᖅᐳᖅ, “ᐃᖅᑲᐅᒪᕕᓯ ᐱᓇᓱᐊᕈᓯᐅᓚᐅᖅᑐᒥ ᐃᓕᓴᐃᔨᕗᑦ 
ᐅᖃᓚᐅᕐᒪᑦ ᐃᓄᐃᒡᒎᖅ ᖃᐅᔨᒪᓂᖃᖅᑎᒋᔪᑦ ᐅᖃᓕᒫᒐᕐᓂᑦ 
ᐃᑭᐊᖅᑭᕕᒃᑯᓪᓗ ᑎᑎᕋᖅᓯᒪᔪᓂᑦ? ᑭᒃᑯᑦ ᖃᐅᔨᒪᓂᖅᓴᐅᕙᑦ ᓄᓇᓕᑦᑎᓐᓂᒃ 
ᑕᐃᒃᑯᓇᙵᑦ ᐃᓄᖕᓂᑦ ᑕᕝᕙᓂ ᓄᓇᖃᖅᑐᓂᑦ? ᐃᓐᓇᕐᓂᒃ ᐊᐱᖅᓱᓚᐅᖅᑕ!”

“ᐃᓱᒪᑦᑎᐊᖅᐳᑎᑦ, ᑕᔅᒪᓐ!” ᐃᓕᓴᐃᔨ ᐅᖃᖅᐳᖅ. “ᐅᓂᒃᑳᖅᓯᐅᕐᓂᖅ 
ᖃᐅᔨᓇᓱᖕᓂᑦᑎᐊᕚᓘᕗᖅ. ᐃᖅᑲᐅᒪᓂᐊᖅᐳᓯ ᐊᑕᖅᑮᓐᓇᐅᔭᕆᐊᖃᕐᓂᐊᕋᔅᓯ 
ᓈᓚᑦᑎᐊᕐᓗᓯᓗ ᐃᓐᓇᕐᓂᒃ ᐅᖃᓪᓚᒃᑐᓂᒃ. ᐅᓂᒃᑳᕌᓂᒃᐸᑕ, 
ᑎᑎᕋᕈᓐᓇᕐᓂᐊᖅᑐᓯ ᐃᖅᑲᐅᒪᔭᔅᓯᓐᓂᒃ.”

“ᐊᕕᓚᐅᖅᑕ ᒪᕐᕉᑦᑕᕐᓗᑕ ᐅᐸᒃᑕᕗᑦ ᐅᓄᕐᓂᖅᓴᐅᓂᐊᕐᒪᑕ,” ᔨᐅᕆᐅᑉ 
ᐅᖃᐅᑎᕙᐃᑦ ᐃᓚᓂ.

ᐅᐸᓗᖓᐃᔭᖅᐳᑦ. ᐊᖏᖃᑎᒌᒃᐳᑦ ᐃᓐᓇᕐᓂᒃ ᐳᓛᕆᐊᕐᓂᐊᕐᓂᕋᖅᖢᑎᒃ 
ᑕᒪᑐᒪᓂ ᐱᓇᓱᐊᕈᓯᕐᒥ ᐊᒻᒪ ᐅᓂᒃᑳᕐᓂᐊᕈᒪᓪᓗᑎᒃ ᑐᓴᖅᑕᒥᓂᒃ 
ᓇᒡᒐᔾᔭᐅᓕᖅᐸᑦ.

ᔨᐅᕆᒃᑯᒃ ᒫᑯᓯᓗ ᐳᓛᕆᐊᖅᐳᒃ ᐊᒪᐅᕐᒥᖕᓂᒃ ᓄᑲᖓᓂᓪᓗ ᐸᐅᓗᓯᒥᒃ 
ᑐᓴᕋᓱᒋᐊᖅᖢᑎᒃ ᕿᒻᒥᓂᒃ ᑕᐃᔅᓱᒪᓂ.

ᔨᐅᕆᐅᑉ ᐱᓕᕆᐊᒥᓂᒃ ᑐᓴᖅᑎᑉᐹᒃ. ᐃᓐᓈᒃ ᑖᒃᑯᐊᒃ ᖁᖓᑉᐳᒃ.

ᐊᒪᐅᖓ ᐅᖃᖅᐳᖅ, “ᐃᓗᓕᖅ, ᕿᒻᒥᓂᒃ ᐅᖃᐅᓯᖃᕈᓐᓇᖅᑐᒍᒃ ᐊᑯᓂᐊᓗᒃ! 
ᕿᒻᒦᑦ ᑕᐃᔅᓱᒪᓂ ᐱᒻᒪᕆᐊᓘᓚᐅᖅᓯᒪᖕᒪᑕ.”

“ᖃᓄᖅ ᕿᒻᒥᓂᑦ ᐃᑲᔪᖅᑕᐅᕙᓚᐅᖅᐱᓯ?” ᒫᑯᓯ ᐊᐱᕆᕗᖅ.

“ᐊᖑᓇᓱᒍᑎᒋᕙᓚᐅᖅᓯᒪᔭᕗᑦ, ᓲᖃᐃᒻᒪ!” ᐊᒪᐅᖓᑦ ᐅᖃᖅᐳᖅ. 
“ᖃᒧᑕᐅᔭᖃᐅᓗᐊᓚᐅᖅᓯᒪᙱᓐᓇᑦᑕ, ᕿᒻᒥᓂᒃ ᐊᑐᖅᐸᓚᐅᖅᓯᒪᕗᒍᑦ. 
ᐃᓛᓐᓂᒃᑯᑦ ᐃᓱᒪᖃᑦᑕᖅᑐᖓ ᕿᒻᒦᑦ ᐱᐅᓂᖅᓴᐅᓇᓱᒋᓪᓗᒋᑦ. 
ᕿᒻᒦᑦ ᓱᒃᑲᐃᓐᓂᖅᓴᐅᒐᓗᐊᖅᖢᑎᒃ ᑭᓯᐊᓂ ᓱᕋᒍᓐᓇᙱᒻᒪᑕ 
ᐅᖅᓱᐃᕈᓐᓇᙱᖦᖢᑎᒡᓗ! ᕼᐃᓖ, ᐸᐅᓗᓯ?” ᖁᖓᑉᐳᑦ ᐃᒡᓚᖅᓯᓪᓗᓂᓗ 
ᐅᖃᖅᑕᓂ ᐱᓪᓗᒍ.

10 11



“ᕿᒻᒥᖅᐳᑦ ᑲᒪᒋᑦᑎᐊᖅᐸᒃᑲᑦᑎᒍᑦ, ᐅᕙᑦᑎᓐᓂᒡᓗ ᑲᒪᑦᑎᐊᖅᐸᒃᖢᑎᒃ. 
ᑕᐃᒃᑯᐊ ᕿᒻᒦᑦ ᐊᖏᕐᕋᐅᔪᓐᓇᖅᐸᓚᐅᕐᒪᑕ, ᐱᖅᓯᐊᓗᒃᑲᓗᐊᖅᑎᓪᓗᒍ, 
ᐸᐅᓗᓯ ᐅᖃᖅᐳᖅ.

“ᖃᐅᔨᒪᕕᑦ ᕿᒻᒥᓂᒃ ᐊᑐᖅᐸᓚᐅᖅᓯᒪᓂᑦᑎᓐᓂᒃ ᐊᐅᔭᒃᑯᓪᓘᓐᓃᑦ?” 
ᐊᒪᐅᖓᑦ ᐊᐱᕆᕗᖅ. “ᓇᖕᒪᐅᑎᓕᐅᖅᐸᓚᐅᖅᓯᒪᔭᕗᑦ ᓇᖕᒪᒃᑎᑉᐸᒃᖢᑎᒍᑦ 
ᓄᓇᖅᐸᖅᖢᑕ ᑐᒃᑐᓯᐅᖅᖢᑕ. ᕿᒻᒦᑦ ᐃᑲᔪᖅᑎᐊᓗᒋᕙᓚᐅᖅᓯᒪᔭᕗᑦ.”

ᒫᑯᓯᒃᑯᒃ ᔨᐅᕆᓗ ᓈᓚᒃᐳᒃ ᐃᓐᓇᖁᑎᒥᖕᓂᒃ ᐅᓂᒃᑳᖅᑎᓪᓗᒋᒃ ᕿᒻᒥᓂᒃ. 
ᐃᖅᑲᐅᒪᓇᓱᒃᐳᑦ ᑕᒪᐃᓐᓂᒃ ᐅᖃᐅᓯᐅᔪᓂᒃ ᓂᐸᐃᖅᑎᑦᑎᑦᑕᐃᓕᓪᓗᑎᒃ. 
ᐅᑕᖅᑭᔪᓐᓇᐃᓪᓕᕗᑦ ᐅᓂᒃᑳᕈᒪᓪᓗᑎᒃ ᑐᓴᖅᑲᐅᔭᒥᖕᓂᒃ 
ᐱᖃᓐᓇᕆᔭᕐᒥᖕᓄᑦ.

ᑕᔅᒪᓐᑯᒃ ᑲᐃᓕᓗ ᑕᑯᔭᖅᑐᖅᐳᒃ ᐅᓖᐱᑲᒥᒃ ᑎᑎᕋᕐᕕᖓᓂ ᐃᓕᓐᓂᐊᕐᕕᖕᒥ. 
ᐅᓖᐱᑲ ᐃᓕᓐᓂᐊᕐᕕᐅᑉ ᐃᓐᓇᖁᑎᒋᖕᒪᒍ. ᑐᓴᓚᐅᕋᒥᒃ ᑖᓐᓇᒎᖅ 
ᐅᓂᒃᑳᕈᒻᒪᐅᓂᖓᓂᒃ.

ᑕᔅᒪᓐ ᓇᓗᓇᐃᖅᓯᕗᖅ ᐱᓕᕆᐊᖃᕐᓂᕐᒥᖕᓂᒃ ᕿᒻᒥᓂᒡᓗ 
ᖃᐅᔨᒃᑲᓐᓂᕈᒪᓪᓗᑎᒃ ᑕᐃᔅᓱᒪᓂ ᐊᑐᖅᑕᐅᕙᓚᐅᕐᓂᖏᓐᓂᒃ. ᐅᓖᐱᑲ 
ᐊᓕᐊᓇᐃᒍᓱᒃᐳᒃ ᑕᑯᒐᒥ ᑖᒃᑯᓂᖓ.

“ᕿᒻᒦᑦ ᐱᓪᓚᕆᐊᓘᓚᐅᕐᒪᑕ ᐅᕙᑦᑎᓐᓄᑦ,” ᐅᓖᐱᑲ ᐅᖃᖅᐳᖅ. 
“ᐊᐅᓚᔨᔪᖓ ᓇᓄᕐᒥᒃ ᑎᑭᕌᖅᑕᐅᓚᐅᖅᓯᒪᒐᑦᑕ ᐊᖑᑎᑦ 
ᐅᒥᐊᖅᑐᕆᐊᖅᓯᒪᑎᓪᓗᒋᑦ. ᐃᓕᒪᒍᓱᒃᑐᐊᓘᓕᖅᖢᑕ, ᑭᓯᐊᓂ ᕿᒻᒥᓂᑦ 
ᓴᐳᔾᔭᐅᓚᐅᖅᓯᒪᔪᒍᑦ ᓇᓄᕐᒥᒃ ᕿᒫᑎᑦᑎᓪᓗᑎᒃ.”

“ᐊᓂᒐᓗ ᕿᒧᒃᓯᖅᖢᓄᑦ ᐃᓕᓐᓂᐊᕆᐊᖅᐸᓚᐅᖅᓯᒪᔪᒍᒃ,” ᐅᓖᐱᑲ 
ᐅᓂᒃᑳᖅᐳᖅ. “ᕿᒻᒥᖃᓚᐅᖅᓯᒪᒐᓐᓄᒃ ᐊᑎᖃᖅᖢᓂ ‘ᑕᖁᓕᖕᒥᒃ.’ 
ᐊᓄᓪᓗᑎᒃᑯᒃ ᐃᐱᐅᑦᑎᖅᖢᑎᒃᑯᒃ ᖃᒧᑎᙳᐊᑯᓗᑦᑎᓐᓄ. 
ᓄᓇᓕᕋᓛᖑᓚᐅᖅᓯᒪᒐᑦᑕ ᐅᖓᓯᓗᐊᙱᑦᑐᒥ, ᑕᐃᒪᓐᓇ 
ᐱᓱᔅᓲᔭᖅᐸᓚᐅᙱᑦᑐᒍᒃ. ᑕᖁᓕᒃ ᐃᓕᓐᓂᐊᕐᕕᐅᑉ ᓯᓚᑎᑦᑎᐊᖓᓂ 
ᐅᓪᓗᓗᒃᑖᖅ ᐅᑕᖅᑭᕙᒃᖢᓂ ᐊᖏᕐᕋᐅᑎᕙᒃᑭᓪᓗᓂᑎᒃᑯᒃ.”

ᑕᔅᒪᓐᑯᒃ ᑲᐃᓕᓗ ᓈᓚᔅᓲᔭᖅᖢᑎᒃ ᐅᓖᐱᑲᒥᒃ. ᖁᔭᓕᓪᓗᓂᒃᑯᒃ 
ᐊᓂᓕᕋᒥᒃ. ᐅᖃᓪᓚᓕᖅᖢᑎᒃ ᖃᓅᓇᔭᕐᒪᖔᑦ ᕿᒧᒃᓯᕐᓗᑎᒃ 
ᐊᖏᕐᕋᐅᓇᔭᕐᓂᕐᒥᓂᒃ ᐃᓕᓐᓂᐊᕐᕕᖕᒥᑦ.

ᑲᐃᓕᒃᑯᒃ ᒫᑯᓯᓗ ᑐᒃᓯᐊᕐᕕᓕᐊᖅᐳᒃ ᓈᑦᑏᖑᔭᒥ 
ᑕᑯᔭᖅᑐᖅᖢᓂᒃᑯᒃ ᐊᑖᑕ ᑐᕗᐊ. ᐃᒃᓯᕋᕐᔪᐊᖑᓯᒪᔪᖅ ᓄᓇᖓᓐᓂ 
ᐅᑭᐅᓄᑦ 60-ᑲᓴᖕᓄᑦ. ᐅᖃᕈᓐᓇᖅᑐᖅ ᐃᓄᒃᑎᑐᑦ, ᐅᐃᕖᑎᑐᑦ, 
ᖃᓪᓗᓈᑐᓪᓗ. ᒫᑯᓯᐅᑉ ᓇᔭᖓᑕ ᐊᖓᔪᒃᖠᐅᑉ ᐱᖃᑎᒋᕙᖏᒃ. 
ᑐᓴᕈᒪᒐᒥᑦᑕᐅᖅ ᖃᓄᖅ ᐊᑖᑕ ᑐᕗᐊ ᐅᖃᐅᓯᒃᓴᖃᕐᒪᖔᑦ ᕿᒻᒥᑦ 
ᒥᒃᓵᓄᑦ!

ᒫᑯᓯᐅᑉ ᐅᖃᐅᑎᕚ ᐊᑖᑕ ᑐᕗᐊ ᐱᓕᕆᐊᖃᕐᓂᕋᖅᖢᑎᒃ ᕿᒻᒥᑦ 
ᒥᒃᓵᓄᑦ ᖃᓅᓚᐅᖅᓯᒪᖕᒪᖔᑦ ᑕᐃᔅᓱᒪᓂ.

“ᓲᖃᐃᒻᒪ!” ᐊᑖᑕ ᑐᕗᐊ ᐅᖃᒻᒪᕆᒃᐳᑦ ᖁᕕᐊᓱᒃᖢᓂ.

“ᕿᒻᒥᖃᓚᐅᖅᓯᒪᕕᑦ ᕿᒧᒃᓯᐅᑎᓂᒃ, ᐊᑖᑕ ᑐᕗᐊ?” ᑲᐃᓕ 
ᐊᐱᕆᕗᖅ.

“ᐅᐃ, ᑲᐃᓕ!” ᐊᑖᑕ ᑐᕗᐊᑉ ᐃᔨᖏᒃ ᕿᓪᓕᖅᓯᕗᒃ 
ᐃᖅᑲᐃᑎᑕᐅᒐᒥ. “ᑕᐃᔅᓱᒪᓂ ᓄᓇᓕᕋᓛᖑᕙᓚᐅᖅᓯᒪᖕᒪᑕ 
ᓇᓂᕈᓘᔭᖅ. ᕿᒧᒃᓯᖅᖢᖓ ᓂᐅᕐᕈᕝᕕᒋᕙᓚᐅᖅᓯᒪᔭᒃᑲ. 
ᐃᓄᐃᑦ ᕿᒧᒃᓯᖅᖢᑎᒃ ᑐᒃᓯᐊᕆᐊᖅᐸᓚᐅᖅᓯᒪᔪᑦ 
ᖁᕕᐊᓱᒡᕕᖕᒥ ᐅᓐᓄᐊᖅᓯᐅᕆᐊᖅᑐᖅᖢᑎᒃ, ᒪᑭᕝᕕᐊᓂ, 
ᑲᑎᑎᑕᐅᔪᖃᖅᑎᓪᓗᒍᓗ.”

18 19



ᐊᑖᑕ ᑐᕗᐊ ᑲᔪᓯᕗᖅ. “ᐃᓄᐃᑦ ᕿᒻᒥᖃᐅᖅᑐᐊᓘᕙᓚᐅᖅᓯᒪᔪᑦ 
ᑐᐊᕕᕐᓇᖅᑐᖅᑕᖃᕌᖓᑦ. ᐊᐅᓚᔨᔪᖓ ᒪᒃᑯᒃᑐᒥᒃ ᑎᑭᑦᑐᖃᓚᐅᖅᓯᒪᖕᒪᑦ 
ᕿᒻᒥᖃᖅᑐᒥᒃ 27-ᓂᒃ! ᐅᖃᕆᐊᖅᑐᓚᐅᖅᓯᒪᔪᖅ ᐊᑖᑕᖓᒎᖅ ᐋᓐᓂᐊᕐᒪᑦ 
ᐃᓅᓕᓴᐅᑕᐃᓱᖅᖢᓂ ᐱᑲᐅᑎᒋᔭᕆᐊᖃᖅᑕᖓᓂᒃ.”

ᑲᐃᓕ, ᒫᑯᓯ, ᔩᓚᓗ ᖁᔭᓕᕗᑦ ᐊᑖᑕ ᑐᕗᐊᒥᒃ. ᐊᓂᓕᖅᖢᑎᒃ, 
ᑕᐅᑐᙳᐊᖅᐳᑦ ᕿᒧᒃᓯᓂᒃ ᐅᑕᖅᑭᔪᓂᒃ ᑐᒃᓯᐊᕐᕕᐅᑉ ᓯᓚᑎᑦᑎᐊᖓᓂ 
ᑎᑭᓵᖅᖢᑎᒃ ᓄᓇᓕᕋᓛᓂᑦ.

ᑕᔅᒪᓐ ᔨᐅᕆᓗ ᑕᑯᔭᖅᑐᖅᐳᒃ ᖃᐅᕌᐱᖕᒥᒃ, ᐃᖅᑲᓇᐃᔭᕈᓐᓃᖅᑐᖅ 
ᓂᐅᕕᖅᑎᓂᒃ ᐊᐅᓚᑦᑎᔨᐅᓚᐅᖅᓯᒪᓪᓗᓂ. ᐃᓕᓴᐃᔨᖓᑦ ᐅᖃᓚᐅᕐᒪᑦ 
ᖃᐅᕌᐱᒎᖅ ᐅᓂᒃᑳᒃᓴᓕᐊᓘᖕᒪᑦ ᕿᒻᒥᑦ ᒥᒃᓵᓄᑦ. ᖃᐅᔨᒪᓪᓗᐊᖅᑐᕉᖅ−
ᐊᒪᐅᕆᖕᒪᒍ!

ᑕᔅᒪᓐᑯᒃ ᔨᐅᕆᓗ ᓇᓗᖅᑯᑎᕈᔪᖕᒪᑎᒃ, ᑕᔅᒪᓐ ᐊᓈᓇᖓᑕ ᐱᖃᑎᒋᕚᒃ.

ᑕᔅᒪᓐᑯᒃ ᔨᐅᕆᓗ ᓇᓗᓇᐃᖅᓯᕗᒃ ᐱᓕᕆᐊᒥᓂᒃ, ᑭᓯᐊᓂ 
ᖃᐅᕌᐱᒃ ᑐᓵᑦᑎᐊᙱᒻᒪᑦ. ᓄᓕᐊᖓᑕ, ᓕᓯᐅᑉ, ᐅᖃᐅᑎᒃᑲᓐᓂᖅᐹ 
ᓂᐱᖅᑯᖅᑐᓪᓗᓂ ᓄᑲᑉᐱᐊᒃ ᐅᖃᖅᑲᐅᔭᖏᓐᓂᒃ ᕿᒻᒥᑦ ᒥᒃᓵᓄᑦ ᑕᐃᔅᓱᒪᓂ 
ᐊᑐᖅᑕᐅᕙᓚᐅᖅᑐᓂᒃ. ᖃᐅᕌᐱᒃ ᖁᖓᕐᔪᐊᖅᐳᖅ.

“ᕿᒻᒦᑦ ᐱᕐᔪᐊᖑᓚᐅᖅᓯᒪᖕᒪᑕ ᑕᐃᔅᓱᒪᓂ. ᐃᓄᐃᑦ ᓂᐅᕕᕆᐊᕌᖓᒥᒃ 
ᓂᐅᕐᕈᑎᖃᖅᖢᑎᒃ ᑎᕆᒐᓂᐊᓂᒃ, ᐅᖃᐅᓯᖃᕐᓂᖅᓴᐅᕙᓚᐅᖅᓯᒪᖕᒪᑕ 
ᕿᒧᒃᓯᐅᑎᒥᖕᓂᒃ ᐃᓚᔮᒥᓂᐅᙱᖔᖅᑐᖅ!” ᖃᐅᕌᐱᒃ ᐃᒡᓚᖅᓯᕗᖅ.

22 23



“ᐃᓄᐃᑦ ᐅᐱᒋᔭᖃᓚᐅᕐᒪᑕ ᕿᒧᒃᓯᐅᑎᒥᖕᓂᒃ,” ᖃᐅᕌᐱᒃ 
ᐅᖃᖅᐳᖅ. ᐃᖅᑲᐅᒪᔪᖓ ᐸᓐᓂᐅᑉ ᐅᖃᐅᑎᓚᐅᕐᒪᖓ ᕿᒻᒥᖏᒡᒎᖅ 
ᖃᐅᔨᒪᔪᐊᓘᓚᐅᖅᑐᑦ. ᑎᕆᒐᓂᐊᕋᓱᒃᖢᑎᒎᖅ, ᓄᖅᑲᖅᐸᓚᐅᖅᑐᑦ 
ᑮᔭᖃᑦᑕᖏᑦ ᑎᕆᒐᓂᐊᖅᓯᒪᒑᖓᑕ. ᑎᕆᒐᓂᐊᖅᓯᒪᙱᑦᑕᕌᖓᑕ, 
ᓄᖅᑲᓚᐅᙲᓐᓇᖅᐸᒃᖢᑎᒃ. ᐊᒦᔭᐃᒻᒪᕆᒃᐸᒃᖢᓂᒎᖅ ᖃᒧᑎᒥᓂ 
ᕿᒧᒃᓯᖅᖢᓂ.”

ᑕᔅᒪᓐᑯᒃ ᔨᐅᕆᓗ ᖁᔭᓕᕗᒃ ᖃᐅᕌᐱᖕᒥᒃ ᐊᓂᓕᖅᖢᑎᒃ.

ᐃᖅᑲᐃᕗᖓ−ᑕᔅᒪᓐ, ᐊᒃᑲᐃᑦᑕᐅᖅ ᖃᐅᔨᒪᔪᖅ 
ᑮᔭᖃᑦᑕᐅᑎᓕᖅᓱᐃᓂᕐᒥᒃ ᕿᒧᒃᓯᒃᑯᑦ!” ᑎᐊᔅᒪᐅᑉ ᐊᓈᓇᖓ ᐅᖃᖅᐳᖅ 
ᐱᓲᔭᖅᑎᓪᓗᒋᑦ ᐊᖅᑯᑎᒃᑯᑦ.

ᑕᔅᒪᓐᑯᒃ ᔨᐅᕆᓗ ᑕᐸᐃᖅᐳᒃ ᖃᔅᓯᑲᓪᓛᓗᐃᑦ ᓄᓇᖅᑲᑎᖏᑦ 
ᖃᐅᔨᒪᓂᖏᓐᓂᒃ ᕿᒻᒥᑦ ᒥᒃᓵᓄᑦ.

ᐃᓕᓐᓂᐊᕐᕕᐊᕈᓯᕐᒥᓃᓕᖅᑎᓪᓗᒋᑦ, ᔨᐅᕆ, ᒫᑯᓯ, ᑕᔅᒪᓐ, ᑲᐃᓕᓗ 
ᓂᑭᑦᑖᖅᖢᑎᒃ ᐅᓂᒃᑳᑲᑕᒃᐳᑦ ᑐᓴᖅᑕᒥᓂᒃ. ᐅᑕᖅᑭᔪᓐᓇᐃᓪᓕᕗᑦ 
ᐊᑭᓐᓇᕐᒥᐅᑕᒃᓴᓕᐅᕐᓂᐊᕆᐊᒃᓴᖅ!

“ᑐᓴᒐᒃᓴᖅᑖᖅᑎᑕᐅᑦᑎᐊᖅᐱᓯ ᕿᒻᒦᑦ ᒥᒃᓵᓄᑦ ᓄᓇᖅᑲᑎᔅᓯᓐᓂᑦ 
ᑕᐃᔅᓱᒪᓂ ᖃᓄᖅ ᐊᑐᖅᑕᐅᕙᓚᐅᕐᒪᖔᑕ?” ᐃᓕᓴᐃᔨ 
ᐊᐱᕆᕗᖅ.

“ᐄᕕᒡᔪᐊᖅ!” ᒫᑯᓯ ᑭᐅᕗᖅ. “ᐃᓕᓐᓂᐊᕐᕕᒃ 
ᕿᒧᒃᓯᐅᑎᑖᕆᐊᖃᕋᓱᒋᕙᕋ. ᐃᓕᑦᑎᔪᓐᓇᕋᔭᕋᑦᑕ ᖃᓄᖅ 
ᑲᒪᒋᔭᐅᕙᖕᒪᖔᑕ ᖃᒧᑕᐅᔭᖅᐳᑦ ᐅᖅᓱᐃᕐᓂᖅᐸᑦ 
ᐊᑐᕈᓐᓇᕋᔭᕋᑦᑎᒍ!”

“ᐃᒻᒪᖃ ᓈᓚᐅᑎᒃᑯᑦ ᖁᔭᓐᓇᒦᖅᓯᔪᓐᓇᖅᑐᒍᑦ 
ᐊᐱᖅᓱᓚᐅᖅᑕᑦᑎᓐᓂᒃ,” ᔨᐅᕆ ᐅᖃᖅᐳᖅ. ᓄᓇᖅᑲᑎᕗᑦ 
ᑐᓴᖅᑎᑦᑐᓐᓇᕋᑦᑎᒍᑦ ᐱᓕᕆᐊᑦᑎᓐᓂᒃ ᐃᓱᒪᒋᔭᑦᑎᓐᓂᒡᓗ, 
ᐅᓂᒃᑳᕈᒪᔪᖃᒃᑲᓐᓂᑐᐃᓐᓇᕆᐊᓕᒃ.”

ᐃᔨᒥᖕᓄᑦ ᐊᖏᖅᑐᐃᓐᓇᐅᕗᑦ.

ᖃᐅᑎᓪᓗᒍ, ᑖᒃᑯᐊ ᐃᓯᖅᑐᐃᓐᓇᐅᕗᑦ ᐅᓖᐱᑲᐅᑉ ᑎᑎᕋᕐᕕᖓᓄᑦ 
ᐅᖃᓪᓚᒡᕕᖕᒧᑦ ᐅᖃᓗᒋᐊᖅᑐᖅᖢᑎᒃ.

ᐅᓖᐱᑲᐅᑉ ᓂᓪᓕᖅᑎᑉᐹ ᐅᖃᓘᑎ. “ᐅᖃᓪᓚᒡᕕᒃ, ᑐᓴᖅᓴᐅᓕᖅᐳᑎᑦ,” 
ᐅᖃᓪᓚᒃᑎ ᐅᖃᖅᐳᖅ.

ᔨᐅᕆ ᐅᖃᓪᓚᖁᔭᐅᖅᑳᖅᐳᖅ.

ᐊᐃᖓᐃ, ᔨᐅᕆᐅᔪᖓ! ᖁᔭᓐᓇᒦᕈᒪᔭᕗᑦ ᐊᒪᐅᕋ, ᐊᓂᖓᓗ, 
ᐊᑖᑕ ᑐᕗᐊᓗ, ᖃᐅᕌᐱᒡᓗ, ᓲᖃᐃᒻᒪᓗ ᐃᒡᕕᑦ, ᐅᓖᐱᑳ, 
ᐅᓂᒃᑲᐅᑎᔪᓐᓇᓚᐅᕋᑦᑎᒍᑦ ᕿᒻᒦᑦ ᐊᑐᖅᑕᐅᓂᕆᕙᓚᐅᖅᑕᖏᓐᓂᒃ 
ᓄᓇᑦᑎᓐᓂ! ᕿᒻᒦᑦ ᓱᓇᐅᕝᕙ ᐊᑐᖅᑕᐅᓪᓗᑎᒃ ᓄᓇᑦᑎᓐᓂ 
ᐃᑲᔪᖅᑎᒌᖕᓂᖅᑕᖃᖅᐸᖕᓂᕐᒪᑦ. ᑭᒃᑯᑐᐃᓐᓇᐃᑦ ᐅᓂᒃᑳᒃᓴᖃᖅᑐᑦ 
ᖃᓅᓚᐅᖅᓯᒪᖕᒪᖔᑦ ᑕᐃᔅᓱᒪᓂ ᓄᓇᓕᕗᑦ, ᐊᐱᖅᓱᕈᒪᕙᔅᓯ!”

ᒫᑯᓯ ᐅᖃᓪᓚᓕᕆᕗᖅ. “ᐃᓱᒪᖕᒥᒐᑦᑕ ᐃᓕᓐᓂᐊᕐᕕᒃ 
ᕿᒧᒃᓯᐅᑎᑖᕆᐊᖃᕋᓱᒋᓪᓗᑎᒍᑦ ᐃᓕᓐᓂᐊᕐᓂᐊᕋᑦᑕ 
ᑲᒪᒋᔭᖃᕆᐅᖅᓴᓗᑕ ᕿᒻᒥᕐᓂᒃ, ᐃᓐᓇᖅᑎᑐᑦ ᑕᐃᔅᓱᒪᓂᐅᑎᓪᓗᒍ.

ᐃᓄᖕᓂᒃ ᐊᒥᓱᓂᒃ ᐅᓂᒃᑳᖅᑐᖃᑲᑕᒃᐳᖅ ᐃᑲᔪᖅᓯᖅᖢᑎᒡᓗ 
ᐃᓱᒪᒋᔭᐅᔪᒥᒃ, ᐃᓕᓐᓂᐊᖅᑐᓕᕆᔨᒃᑯᓐᓂᓪᓘᓐᓃᑦ 
ᐅᖃᖅᑐᖃᖅᖢᓂ!  ᐅᖃᓗᑲᑖᓂᒃᑎᓪᓗᒋᑦ, ᐸᑦᑕᖃᑦᑕᐅᑎᕗᑦ. 
ᖁᕕᐊᑦᑕᒃᐳᑦ ᐊᒥᓱᐊᓗᖕᓂᒃ ᐱᐅᒋᔭᐅᖅᑲᐅᓂᖓᓄᑦ ᐃᓱᒪᒋᔭᖓᑦ. 
ᐅᑕᖅᑭᔪᓐᓇᐃᓪᓕᕗᑦ ᑐᓴᒃᑲᓐᓂᕈᒪᓪᓗᑎᒃ ᖃᓄᖅ ᑕᐃᔅᓱᒪᓂ 
ᕿᒻᒪᒥᑦ ᐊᑐᖅᑕᐅᕙᓚᐅᕐᒪᖔᑕ.

30 31



ᐅᖃᒪᔭᐅᑎᒃᓴᑦ ᐊᐱᖅᑯᑎᑦ
ᖃᓄᖅ ᐱᖃᑎᒌᑦ ᖃᐅᔨᓇᓱᓚᐅᖅᐸᑦ ᑕᐃᒎᓯᕐᒥᓂᒃ 
ᐱᓕᕆᐊᒃᓴᖓᓂᒃ?
ᖃᓄᖅ ᐃᓕᑦᑎᓚᐅᖅᐸᑦ ᕿᒻᒥᑦ ᒥᒃᓵᓄᑦ ᑕᐃᔅᓱᒪᓂᓴᕐᓂᒃ?
ᖃᓄᐃᑦᑐᓂᒃ ᐅᓂᒃᑳᓂᒃ ᑐᓴᖅᓯᒪᕕᑦ ᕿᒻᒦᑦ ᒥᒃᓵᓄᑦ?
ᐃᓕᓐᓂᐊᕐᕕᔅᓯᓐᓂ ᕿᒧᒃᓯᐅᑎᖃᕈᒪᓇᔭᖅᐱᑦ? 
ᖃᓄᒃᑲᓐᓂᖅ ᐃᓕᑦᑎᔪᒪᓇᔭᖅᐱᑦ ᕿᒻᒥᑦ ᒥᒃᓵᓅᖓᔪᓂᒃ?

1. 
 
2.
3.
4. 

ᐅᖃᐅᓯᖅᑕᐃᑦ
ᐊᒪᐅᖅ: ᐊᖓᔪᖅᑳᑉ ᐃᑦᑐᖓ ᓂᖏᐅᖓᓘᓐᓃᑦ
ᐊᑖᑕ: father 
ᐃᓕᓐᓂᐊᖅᑐᓕᕆᔨᑦ ᑲᑎᒪᔨᖓᑦ: ᑲᑎᒪᔨᑦ ᓄᓇᓕᓕᒫᓂ ᓄᓇᕗᒻᒥ 
ᐃᓱᒪᓕᐅᕆᕙᒃᑐᑦ ᐃᓕᓐᓂᐊᕐᕕᖕᒥ ᐅᖃᐅᓯᕐᒥ, ᐅᓪᓗᖅᓯᐅᑎᒥᒃ, ᐅᐸᖃᑦᑕᕐᓂᕐᒥᒃ, 
ᑐᓵᒻᒪᕆᒋᐊᖃᕐᓂᕐᒥᒃ, ᑮᓇᐅᔭᖅᑑᑎᑦ, ᐃᖅᑲᓇᐃᔭᖅᑎᓪᓗ. 
ᐃᓗᓕᖅ: great-grandchild
ᕿᒻᒥᑦ: dogs
ᓲᖃᐃᒻᒪ: “of course” or “because” 
ᓂᐅᕕᖅᑎᒃᑯᑦ: Hᐊᑦᓴᓐ ᐸᐃ ᑲᒻᐸᓂ, ᓂᐅᕕᖅᑎᒃᑯᑦ 
ᐅᑭᐅᖅᑕᖅᑐᒧᐊᖅᑳᓚᐅᖅᓯᒪᔪᑦ 1912ᖑᑎᓪᓗᒍ. ᐃᓄᐃᑦ ᑕᐅᖅᓰᖃᑦᑕᓚᐅᖅᑐᑦ 
ᑎᕆᒐᓂᐊᑦ ᐊᒥᖏᓐᓂᒃ ᕿᓯᖕᓂᒡᓗ ᖃᓪᓗᓈᓂᙶᖅᑐᓂᒃ ᓂᐅᕕᖅᖢᑎᒃ, ᓲᕐᓗ 
ᓴᕕᖕᓂᒃ, ᖁᑭᐅᑎᓂᒃ ᓱᓇᒃᑲᓂᒡᓗ, ᓂᕿᓂᒡᓗ ᑏᓂᒃ ᐸᓚᐅᒑᕐᓂᒡᓗ
ᐅᖃᓪᓚᒡᕕᒃ: radio station



ᐃᓕᓐᓂᐊᖅᑏᑦ ᐃᒡᓗᕈᓯᖅ 2-ᒦᑦᑐᑦ ᖃᐅᔨᓇᓱᒻᒪᑕ ᐃᓅᓯᕆᔭᐅᕙᓚᐅᖅᑐᓂᒃ 
ᐅᐊᑦᑎᐊᕈ. ᕿᒥᕐᕈᑎᓪᓗᒋᑦ ᐊᔾᔨᖖᒍᐊᑐᖃᕐᓂᒃ, ᔨᐅᕆ ᐱᖃᓐᓇᕆᔭᖕᒋᓪᓗ 
ᖃᐅᔨᔪᒪᓕᓚᐅᕐᒪᑕ ᕿᒻᒦᑦ ᖃᓄᐃᓕᐅᖅᐸᓚᐅᕐᓂᖕᒋᓐᓂᒃ ᓄᓇᓕᖕᒋᓐᓂ. 
ᐱᖃᑎᒋᓚᐅᒃᑭᑦ ᐳᓛᕆᐊᖅᑎᓪᓗᒋᑦ ᓄᓇᓕᖕᒥᐅᓂᒃ ᑐᓴᕋᓱᒃᑐᑎᒃ ᕿᒻᒦᑦ ᒥᒃᓵᓄᑦ 
ᐊᕐᕌᒍᒐᓴᐃᑦ ᐊᓂᒍᖅᓯᒪᓕᖅᑐᓂᒃ!


